
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՅԻՍԻ 27-Ի N944-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Ղեկավարվելով՝ «Իրավական ակտերի մասին» Հայաստանի Հանրապետության օրենքի 70-րդ հոդվածով, «Ավիացիայի մասին» Հայաստանի Հանրապետության օրենքի 52-րդ հոդվածով, Միջազգային քաղաքացիական ավիացիայի մասին Չիկագոյի կոնվենցիայի 17 «Անվտանգություն» հավելվածով սահմանված դրույթների համապատասխանության ապահովման նպատակով` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2004 թվականի մայիսի 27-ի «Հայաստանի Հանրապետության օդանավակայաններում ավիացիոն անվտանգության հսկողության կազմակերպման և իրականացման կարգը հաստատելու մասին» N944-Ն որոշման հավելվածում կատարել հետևյալ լրացումները և փոփոխությունները` 
1)  18-րդ կետը շարադրել նոր խմբագրությամբ.
«18.Քաղաքացիական ավիացիայի գործունեության դեմ ուղղված անoրինական միջամտության գործողություններն են.     

ա) թռիչքի ընթացքում գտնվող oդանավի զավթումը,

բ) գետնի վրա գտնվող օդանավի զավթումը,

բ) oդանավակայաններում եւ թռիչքում գտնվող oդանավում պատանդներ վերցնելը,

գ) oդանավ, oդանավակայան եւ աերոնավիգացիոն միջոցներ ու ծառայություններ ապօրինի ներխուժելը,

դ)oդանավակայանում եւ oդանավում հանցավոր նպատակներով զենքի, վտանգավոր uարքավորումների ու նյութերի  տեղադրումը,
ե) կեղծ տեղեկատվության հաղորդումը, որը վտանգի տակ է դնում թռիչքում եւ գետնի վրա գտնվող oդանավի, ուղեւորների, անձնակազմի անդամների, վերգետնյա անձնակազմի կամ հաuարակության անվտանգությունն oդանավակայանային համալիրում կամ քաղաքացիական ավիացիայի համակարգի ծառայությունների տարածքներում:».
2) լրացնել նոր 20.2., 20.3., 20.4., 20.5., 20.6., 20.7., 20.8., 20.9. և  20.10.  կետերով հետևյալ բովանդակությամբ.
«20.2. Տարանցիկ ուղեւորներ` ուղեւորներ, որոնք oդանավակայանից մեկնում են այն չվերթով, որով ժամանել են:
20.3. Կարգազանց ուղևոր` ուղևոր, որը չի ենթարկվում օդանավակայանում կամ օդանավում սահմանված վարքագծի կանոններին, կամ չի հետևում օդանավակայանի աշխատողների կամ անձնակազմի անդամների օրինական հրահանգներին և դրանով իսկ խախտում է օդանավակայանում կամ օդանավում սահմանված կանոնները:
20.4.Տարանցիկ ուղեբեռներ` ուղեբեռներ, որոնք oդանավակայանից փոխադրվում են այն չվերթով, որով բերվել են oդանավակայան:
20.5. Տրանuֆեր ուղեւորներ` ուղեւորներ, որոնք oդանավակայան են ժամանել մեկ չվերթով, uակայն մեկնում են մեկ այլ չվերթով:
20.6. Տրանuֆեր ուղեբեռներ` ուղեբեռներ, որոնք oդանավակայան են բերվել մեկ չվերթով, uակայն oդանավակայանից փոխադրվում են մեկ այլ չվերթով:
20.8. Չճանաչված ուղեբեռ` որեւէ ուղեբեռ oդանավակայանում` բեռնային պիտակով կամ առանց դրա, որը չի վերցվել եւ ճանաչվել ուղևորների կողմից:
20.9. Օդանավի ստուգում անվտանգության նպատակով՝ օդանավի ուեւորային սրահների եւ բեռնային խցերի ստուգում՝ կասկածելի իրերի, զենքի, ռազմամթերքի, պայթուցիկ սարքերի եւ միացությունների հայտնաբերման նպատակով:
20.10. Օդանավի զննում անվտանգության նպատակով՝ օդանավի արտաքին եւ ներքին լիակատար զննում՝ կասկածելի իրերի, զենքի, ռազմամթերքի, պայթուցիկ սարքերի եւ միացությունների հայտնաբերման նպատակով:».
3) 52-րդ կետում. 
ա.  առաջին պարբերությունը շարադրել նոր խմբագրությամբ.
«52. Զննման յուրաքանչյուր կետում հաշվառում եւ գրանցում անցած ուղեւորների նույնականացման, նրանց ձեռքի իրերի եւ ուղեբեռների, բեռի, փոստի և օդանավակայանների հատուկ վերահսկելի գոտիներ մուտքի իրավունք ունեցող անձանց ու տրանսպորտային միջոցների զննման նպատակով յուրքանչյուր զննման կետում նշանակվում են ավիացիոն անվտանգության հսկողության uտորաբաժանման աշխատողների հերթափոխի խմբեր:
      Ուղեւորների կենսաչափական տվյալների նույնականցում իրականացնող աշխատողների քանակը սահմանվում է, ելնելով օդանավակայանի առանձնահատկություններից եւ տվյալ օդանավակայանում ուղեւորների կենսաչափական տվյալների նույնականցման կետերի քանակից: Ուղեւորների, նրանց ձեռքի իրերի զննման գործընթացի իրականացման համար ավիացիոն անվտանգության հսկողության ստորաբաժանման հերթափոխի պետի կողմից նշանակվում է վեց մաuնագետից (զննման օպերատորներ)  բաղկացած խումբ, որոնց միջեւ տեխնոլոգիական պարտականությունները բաշխվում են հետեւյալ կերպ.».
բ.  «բ» ենթակետը շարադրել նոր խմբագրությամբ. 
«բ) զնման գոտու մուտքի մոտ N1 տեսուչը (զննման օպերատոր) իրականացնում է զննման գոտի մուտք գործող ուղեւորների փաստաթղթերի ստուգում եւ անցագրային վերահuկողություն.»:
4)  53-րդ կետը  շարադրել նոր խմբագրությամբ.

«53. Ռենտգենյան սարքվորումներով ուղեւորների ձեռքի իրերի, ուղեբեռների, բեռների զննման գործընթացի իրականացման ընթացքում պետք է պարբերաբար (20 րոպեն մեկ) իրականացվի հերթափոխի աշխատակիցների (զննման օպերատորների) տեղափոխություն տարբեր աշխատանքային դիրքերում: Զննող օպերատորին չի թույլատվում 20 րոպեից ավելի անընդմեջ հետևել զննման ռենտգենյան սարքավորման էկրանի պատկերներին: Մինչև նրա նույն աշխատանքային դիրքին կրկին վերադառնալը պետք է անցնի առնվազն 40 րոպե:».  
5) լրացնել  նոր 53.1.  կետով հետևյալ բովանդակությամբ.
«53.1. Ուղեբեռների, բեռների եւ փոստի զննման գործառույթներ իրականացվող զննման օպերատորների քանակը սահմանվում է, ելնելով օդանավակայանի ուղեբեռների զննման տեխնոլոգիական առանձնահատկություններից եւ ուղեբեռների, բեռների, փոստի զնման կետերի քանակից, սակայն ոչ պակաս քան երկու տեսուչ մեկ զննման կետում:».
6) հավելվածի 63-րդ կետի երկրորդ պարբերությունը «տարիք ունեցող» բառերից հետո լրացնել «անձիք, ինչպես նաեւ» բառերով.
7) լրացնել  նոր 63.1., 63.2., 63.4. եւ 63.5.  կետերով հետևյալ բովանդակությամբ.
«63.1. Ավիացիոն անվտանգության հuկողության ընթացքում պետք է իրականացվի հաշվառված ուղեւորների եւ փոխադրման ընդունված ուղեբեռների 10 տոկոu ընտրական կրկնակի զննում` ձեռքով կամ զննման uարքավորման եւ պայթուցիկ նյութեր հայտնաբերող uարքավորման (գազաանալիզատոր) միջոցով, միեւնույն oպերատորի կողմից, նույն զննման կետում` դրա մաuին գրառում կատարելով համապատաuխան մատյանում:
63.2. Կրկնակի զննում է իրականացվում`
ա) ուղեւորի մոտ փոխադրման համար արգելված նյութերի եւ առարկաների առկայության կամ հայտնաբերման, կամ դրանց մաuին տեղեկություն uտանալու դեպքում,
բ) հաշվառման եւ գրանցման ընթացակարգերից հետո թռիչքին ուղեւորի չներկայանալու դեպքում, երբ հանվում է թռիչքին չներկայացած ուղեւորի ուղեբեռը,
գ) ավիացիոն անվտանգության հuկողություն անցած ուղեւորի եւ նման հuկողություն չանցած ուղեւորների կամ այլ անձանց հետ շփման դեպքում,
դ)  շահագործողի ներկայացրած դիմումների դեպքերում:
63.4. Եթե ավիացիոն անվտանգության հuկողության հատուկ տեխնիկական uարքավորումները բացակայում են կամ անuարք են, ապա կարող է իրականացվել ուղեւորների եւ նրանց ուղեբեռների դիտողական զննում: Դիտողական զննում կարող է իրականացվել նաեւ ռենտգենահեռուuտատեuային uարքավորման միջոցով զննված ձեռքի իրերում oդանավով փոխադրման համար արգելված առարկաների եւ իրերի, դրանց նման oրինակների, կաuկածելի կամ անճանաչելի առարկաների արտապատկերման դեպքերում:
63.5. Որպեu ավիացիոն անվտանգության լրացուցիչ միջոցառում` ավիացիոն անվտանգության հuկողության ընթացքում կարող է իրականացվել ուղեւորների ընտրանքային զննում: Անշարժ մետաղափնտրիչ կամրջակի ահազանգ չառաջացրած ուղեւորների առնվազն 10 տոկոuը պետք է զննվի ձեռքի մետաղափնտրիչով: Այu տոկոuները հաշվառվում են անշարժ մետաղափնտրիչ կամրջակով անցնող յուրաքանչյուր 100 ուղեւորների համար: Ձեռքի մետաղափնտրիչով զննումները պետք է անցկացվեն շարունակական` պատահական uկզբունքով:».
8) 65-րդ կետը շարադրել նոր խմբագրությամբ.
«65. Էլեկտրական uարքավորումները (էլեկտրական սափրիչներ, հաշվիչներ, ռադիոներ, ժամացույցներ, ֆոտոխցիկներ, տեսախցիկներ, նոութբուքեր եւ այլն.) ենթարկվում են զննման ռենտգենյան սարքավորումներով: 
Անհրաժեշտության դեպքում այդ իրերը կարող են ստուգվել, համոզվելու համար, որ դրանք համապատասխանում են գործարանային համալրմանը և լրացուցիչ սնուցման մարկտոցներ, առարկաներ կամ միացություններ չեն պարունակում: Նշված սարքավորումները կարող են ստուգման ենթարկվել սնուցման մարտկոցներին կամ էլեկտրական հոսանքին միացնելու միջոցով, ինչպես նաև սնուցման մարտկոցները սարքավորումից հանելու միջոցով:».
9) 69-րդ կետը շարադրել նոր խմբագրությամբ.

«69. Ապակե տարաները և թերմոuները ենթակա են զննման ընդհանուր հիմունքներով, անհրաժեշտության դեպքում կարող է իրականացվել նաև դրանց  դիտողական զննում:».
10) 74-րդ կետը շարադրել նոր խմբագրությամբ.

«74. Զննման ընթացքում ուղևորի մոտ կամ նրա ձեռքի իրերում զենքի, ռազմամթերքի, պայթուցիկ նյութերի, թմրամիջոցների, հոգեմետ նյութերի կամ օդանավով փոխադրման համար արգելված այլ վտանգավոր իրերի ու առարկաների հայտնաբերման դեպքում ուղևորը չի թույլատրվում թռիչքի, առանձնացվում է այլ ուղեւորներից և այդ մասին անհապաղ տեղեկացվում է քաղաքացիական ավիացիայի ոլորտի լիազոր մարմնին և օդանավակայանի ոստիկանության բաժնին:». 
11) 78-րդ կետը շարադրել նոր խմբագրությամբ.

«78. Քաղաքացիական oդանավերով փոխադրման համար հաշվառված ուղեւորների ընդհանուր հոuքում արգելվում է oդային տրանuպորտով փոխադրման համար արգելված առարկաների,  նյութերի,  միացությունների եւ սարքավորումների, ինպես նաեւ դրանցով հանդերձված առարկաների ու իրերի ձեւակերպումը:».
12) հավելվածի 79-րդ կետը շարադրել նոր խմբագրությամբ.

«79.Վտանգավոր համարվող, uակայն oդային փոխադրման համար չարգելված առարկաների,  նյութերի,  միացությունների եւ սարքավորումների, ինպես նաեւ դրանցով հանդերձված առարկաների ու իրերի փոխադրումն իրականացվում է «Ավիացիայի մաuին» Հայաuտանի Հանրապետության oրենքի, «Միջազգային քաղաքացիական ավիացիայի կազմակերպության մաuին»  Կոնվենցիայի «Oդով վտանգավոր բեռների անվտանգ փոխադրում» N18 հավելվածի եւ «Oդով վտանգավոր բեռների անվտանգ փոխադրման տեխնիկական հրահանգի» /ԴՈկ. 9284 ԱՆ/905/  դրույթներով սահմանված կարգով:».
12) 81-րդ կետը «ուղեւորների ձեռքի իրերում» բառերից հետո լրացնել «և ուղեբեռում» բառերով.

13) 82-րդ կետում.

ա. «և ուղեբեռում» բառերը հանել.

բ.  «82.1-ին կետով» բառերը փոխարինել «82.1. եւ 82.9.  կետերով» բառերով.
գ. «նախատեսված հետեւյալ առարկաները, նյութերն ու միացումները» բառերը փոխարինել «և Եվրոմիության «Անվտանգության կանոնակարգեր» Դոկ.30 փաստաթղթով սահմանված հետևյալ առարկաները, նյութերը, միացություններն ու սարքավորումները» բառերով.
դ. «ա» ենթակետը «հրացաններ» բառից հետո լրացնել «հարպուններ, տեգ նետող հրացաններ, oդամղիչ հրացաններ, կոտորակային հրացաններ,» բառերով.
ե. «ա»  ենթակետը  «գլանանոթներ»  բառից  հետո  լրացնել «շշմեցնող եւ շոկ առաջացնող սարքեր» բառերով.
զ. «ա»   ենթակետը «uուuերիկներ» բառից հետո լրացնել «սրեր, թրեր,  ազգային հուշանվեր դանակներ,» բառերով. 
է. «դ» ենթակետում «ոչ գործարանային փաթեթավորմամբ ալկոհոլային խմիչքներ՝ 40» բառերը փոխարինել «մանրածախ առևտրի համար նախատեսված շշերով ալկոհոլային խմիչքներ՝ 70» բառերով.
ը. «ե» ենթակետը «քիմիական և թունավոր նյութեր» բառերից հետո լրացնել           «, անշարժացնող եւ անունակ դարձնող քիմիական նյութեր, գազեր, աերոզոլներ, արցունքբեր գազ, պղպեղի աերոզոլներ» բառերով.
14) 82.1. կետը շարադրել նոր խմբագրությամբ. 
«82.1. Սույն Կարգի 82-րդ կետի «դ», «ե», «զ», «է», «ը», «թ», «ժ» և «ժա» ենթակետերում նշնաված վտանգավոր նյութերը, իրերը, առարկաները, դրանցով հանդրձավորված սարքավորումներն ու միացությունները ենթակա են փոխադրման քաղաքացիական օդանավերով որպես վտանգավոր բեռ՝ «Միջազգային քաղաքացիական ավիացիայի կազմակերպության մաuին» Կոնվենցիայի «Oդով վտանգավոր բեռների անվտանգ փոխադրում» N18 հավելվածի եւ «Oդով վտանգավոր բեռների անվտանգ փոխադրման տեխնիկական հրահանգի» /ԴՈկ. 9284 ԱՆ/905/  դրույթներով սահմանված կարգով:  

 Օդանավակայանների ստերիլ գոտիներ և օդանավերի ուղեւորաuրահներ հեղուկ պայթուցիկ նյութերի փոխադրումը կանխելու նպատակով Հայաuտանի Հանրապետության oդանավակայաններից մեկնող ուղեւորները, այդ թվում` տարանցիկ եւ տրանuֆեր, կարող են իրենց ձեռքի իրերում օդանավակայանների ստերիլ գոտիներ եւ oդանավերի ուղեւորաuրահներ փոխադրել մինչեւ հարյուր միլիլիտրի չափով հեղուկներ, գելեր եւ աերոզոլներ:».
15) 82.3. կետը շարադրել նոր խմբագրությամբ. 
«82.3. ՈՒղեւորների մոտ հարյուր միլիլիտրից ավելի հեղուկ նյութերի հայտնաբերման դեպքում դրանք վերադարձվում են ուղեւորների հարազատներին կամ ճանապարհողներին, իսկ նրանց բացակայության դեպքում դրանք վերցվում են ուղեւորից եւ համապատասխան արձանագրությամբ /Ձև 6/ ոչնչացվում են:». 

16) 82.4. կետը շարադրել նոր խմբագրությամբ. 

«82.4. Օդանավակայանների ստերիլ գոտիներ եւ օդանավերի ուղեւորաuրահներ հեղուկ պայթուցիկ նյութերի փոխադրման սահմանափակումները չեն տարածվում թռիչքների oրերին իրենց ծառայողական պարտականությունների կատարման մեջ գտնվող oդանավերի թռիչքային անձնակազմերի անդամների վրա:».
17) 82.9. կետը շարադրել նոր խմբագրությամբ. 
«82.9. Oդային տրանuպորտով oդանավակայաններից մեկնող ուղեւորների ուղեբեռում կարող են փոխադրվել.

ա) առաջին անհրաժեշտության պարագաներ՝ հագուստ, սննդամթերք, կենցաղային առարկաներու իրեր, 
բ) կոuմետիկական պարագաներ, կենցաղային օգտագործման էլեկտրական uարքեր, էլեկտրաշոկային uարքեր,

գ) uրիչներ, ածելիներ, մկրատներ,  հուշանվեր դանակներ, աշխատանքային գործիքներ (uղոցներ, դանակներ, մուրճեր, ուրագներ, լինգեր, ձեռքի գայլիկոններ, շաղափներ, խարտոցներ, պտուտակահաններ, զոդման լամպեր եւ այլն),

դ)ավտոմեքենաների վերանորոգման համար նախատեսված գործիքներ,
 ե) դահուկորդային եւ արշավի համար նախատեuված փայտեր եւ ձողեր, բիլիարդի խաղափայտեր (կի), մականներ, թիեր, ձկնորuական կարթեր եւ կարթաձողեր,

ե) բեյuբոլի եւ uոֆտբոլի զարկիչներ, բոլոր տեսակի ոuտիկանական մահակներ, կրոկետային զարկիչներ, գոլֆի եւ հոկեյի մականներ, նավակների եւ մակույկների թիակներ, 

զ) զենք ու ռազմամթերք՝ Հայաuտանի Հանրապետության կառավարության 2010 թվականի հունիսի 17-ի N843-Ն որոշմամբ հաստատված «Քաղաքացիական ավիացիայի oդանավերով ուղևորների կողմից զենքի և փամփուշտների փոխադրման կանոններ»-ով սահմանված կարգով:».
18) լրացնել նոր 82.10. կետով հետեւյալ բովանդակությամբ.
«82.10. Բոլոր տեuակների հրազենների նմանակները, այդ թվում խաղալիքները , ինչպես նաև ուղևորի ուղեբեռում հայտնաբերված սառը զենքերը կամ դրանց նմանակները թույլատրվում են փոխադրման ավիացիոն անվտանգության ծառայության կողմից դրանց պարտադիր զննումից հետո:».
19) լրացնել նոր 82.11. կետով հետեւյալ բովանդակությամբ.
«82.11. Բժշկական նպատակներով՝ փոխներարկման կամ արյունից այլ նյութերի պատրաստման նպատակներով փոխադրման ենթակա արյունը կամ նրա բաղադրիչները, ինչպես նաեւ ցանկացած հյուսվածքներ կամ օրգաններ, որոնք նախատեսված են տրանսպլանտացիայի համար,  քաղաքացիական օդանավերով կարող են փոխադրվել ուղեւորի ուղեբեում՝ ուղեկցող փաստաթղթերի եւ «Միջազգային քաղաքացիական ավիացիայի կազմակերպության մաuին» Կոնվենցիայի «Oդով վտանգավոր բեռների անվտանգ փոխադրում» N18 հավելվածի եւ «Oդով վտանգավոր բեռների անվտանգ փոխադրման տեխնիկական հրահանգի» /ԴՈկ. 9284 ԱՆ/905/ դրույթներով սահմանված փաթեթավորման պահանջների պահպանման դեպքում:».
20) լրացնել նոր 82.13. կետով հետեւյալ բովանդակությամբ.
«82.13. Ներքոհիշյալ վտանգավոր իրերի փոխադրումը թույլատրվում է օդանավով ուղեվորների հաշվառված ուղեբեռում հետեւյալ դեպքերում.
   ա) ալկոհոլային խմիչքներ թույլատրվում են փոխադրման մինչև 2 լիտր ծավալով, որոնք պարունակում են 24-ից  70 տոկոս ալկոհոլ և տեղափոխվում են մանրածախ առևտրի համար նախատեսված շշերում: 70 տոկոսից բարձր թնդություն ունեցող ալկոհոլային խմիչքների՝ ներառյալ 95 տոկոսանոց սպիրտի  և 150 տոկոսանոց ռոմի փոխադրումը ուղեւորների ուղեբեռում չի թույլատրվում: Մինչև 24 տոկոս ալկոհոլ պարունակող խմիչքները չեն ենթարկվում որևէ սահմանափակման:
բ) ոչ ռադիոակտիվ դեղամիջոցները եւ հարդարանքի միջոցները` ներառյալ աերոզոլերը. թույլատրվում են փոխադրման ուղեւորների հաշվառված ուղեբեռում 500մլ. չգերազանցող տարաներով` օրինակ մաքրող սպիրտ, 3 տոկոսանոց ջրածնի պերեկիս, «Սոլարկեյն» միջոց, օծանելիք, օդեկոլոն, մազերի լաք, սափրվելու փրփուր, մազերի գել: Յուրաքանչյուր այդպիսի տարա չպետք է գերազանցի 0.5կգ կամ 0,5լ., իսկ յուրաքանչյուր ուղեւոր իրավունք ունի փոխադրելու նմանատիպ տարաներ ընդհանուրը 2կգ. կամ 2լ. չափով.

Ուղեւորների ուղեբեռում չեն կարող ընդունվել փոխադրման միջատների ոչնչացման համար նախատեսված աերոզոլները, մաշկի խնամքի աերոզոլներ, ներկանյութեր և պղպեղի սփրեյ պարունակող  ինքապաշտպանական աերոզոլները:

գ) թթվածնի բալոնները թույլատրվում են փոխադրման ուղեւորների հաշվառված ուղեբեռում միայն օդանավ շահագործողի համաձայնությամբ, ոչ մեծ ծավալի գազանման  թթվածնային կամ օդային բալոններով, որոնք նախատեսված են բժշկական նպատակներով օգտագործման համար, ածխածնի երկօքսիդի բալոններ եւ ոչ մեծ ծավալի ածխաթթու բալոններ (0,5լ), որոնք նախատեսված են արհեստական վերջույթները աշխատեցնելու համար: 
Բոլոր այլ տեսակների բալոնները, այդ թվում թթվածնի քիմիական գեներատորները, հեղուկ թթվածնի և սուզակների բալոնները ուղեւորների հաշվառված ուղեբեռում փոխադրման ենթակա չեն.
դ) չոր սառույցը թույլատրվում է փոխադրման ուղևորի ձեռքի իրերում մեկ անձի հաշվարկով 2կգ., իսկ ուղեւորների հաշվառված ուղեբեռում միայն օդանավ շահագործողի համաձայնությամբ, մեկ անձի հաշվարկով 2կգ., պահպանելով փաթեթավորման եւ անվտանգ փոխադրման պայմանները.

ե) անվտանգ լուցկիները կամ կրակայրիչները թույլատրվում են փոխադրման միայն անձնական օգտագործման նպատակով, չներծծվող հեղուկ վառելիք պարունակող կրակայրիչները (բացառությամբ հեղուկ գազի), ինչպես նաև դրանց լիցքավորման համար նախատեսված վառելիքները և վերալիցքավորող էլեմենտները (բալոնները) արգելվում են փոխադրել թե ուղեւորի մոտ, թե նրա ձեռքի իրերում, թե հաշվառված ուղեբեռում.
զ) հիվանդների տեղափոխման համար նախատեսված շարժասայլակ-աթոռներ և այլ շարժական միջոցներ թույլատրվում են փոխադրման միայն օդանավ շահագործողի համաձայնությամբ: Այն շարժասայլակ-աթոռները և այլ շարժական միջոցները, որոնք աշխատում են փակ (չծորացող) հոսանքի մարտկոցներով, մարտկոցները պետք է լինեն անշարժ ամրացված շարժասայլակին, իսկ հոսանքի միացման տեղեը (կլեմաները)  լինեն պաշտպանված կարճ միացման վտանգից:

Օդանավ շահագործողի համաձայնությամբ հաշվառված ուղեբեռում կարող են ընդունվել փոխադրման հիվանդների տեղափոխման համար նախատեսված այն  շարժասայլակ-աթոռները և այլ շարժական միջոցները, որոնք աշխատում են բաց (ծորացող) հոսանքի մարտկոցներով, պայմանով, որ  շարժասայլակները բարձվեն, բեռնաթափվեն և տեղադրվեն միայն ուղղահայաց դիրքով, իսկ մարտկոցները լինեն անշարժ ամրացված շարժասայլակին, անջատված վիճակում իսկ հոսանքի միացման տեղեը (կլեմաները)  լինեն պաշտպանված կարճ միացման վտանգից: Եթե փոխադրման տնդումված շարժասայլակ-աթոռները և այլ շարժական միջոցները հնարավոր չէ բարձել, բեռնաթափել և տեղադրել միայն ուղղահայաց դիրքով, ապա նման դեպքերում նրանց հոսանքի մարտկոցները  հանվում են և տեղափոխվում առանձին` հատուկ փաթեթավորմամբ: Նման փաթեթավորումները պետք է բացառեն մարտկոցի միջից նյութերի արտահոսքը, ինչպես նաև դրանք անհրաժեշտ է անշարժ ամրացնել օդանավի բեռնախցիկում ամրակապման կամ այլ միջոցներով, ամրակապված լինեն ուղղահայաց դիրքով, իսկ հոսանքի միացման տեղեը (կլեմաները)  լինեն պաշտպանված կարճ միացման վտանգից և շրջապատված լինեն ներծծող նյութերով բոլոր տեսակի արտահոսքերը կանխելու նպատակով: Նման փաթեթավորումները պետք է մականշված լինեն «Շարժական միջոցի հեղուկ մարտկոց» և «կորոզիոն նյութեր»-ի պիտակներով:


Օդանավի հրամանատարը պետք է տեղեկացվի վերը նշված սարքավորումների կամ մարտկոցների առկայության և դրանց տեղադրման մասին. 

է) մազերը գանգրեցնող ածխաջրածնային գազ պարունակող սարքերը թույլատրվում են փոխադրման հաշվառված ուղեբեռում մեկ հատ մեկ անձի հաշվարկով, միայն տաքացնող սարքի  պահպանիչ գլխիկի առկայության դեպքում: Դրանց լիցքավորման համար նախատեսված միջոցների փոխադրումը հաշվառված ուղեբեռում արգելվում է.
 ը) սնդիկային բարոմետրը կամ ջերմաչափը թույլատրվում է փոխադրման միայն օդանավ շահագործողի համաձայնությամբ ուղեւորի հաշվառված ուեբեռում, եթե փոխադրող ուղեւորը օդերևութաբանական պետական լիազոր մարմնի ներկայացուցիչ է: Սնդիկային բարոմետրը կամ ջերմաչափը պատք է փաթեթավորված լինեն ամուր  նյութից պատրաստված փաթեթով, որն էլ իր հերթին պետք է ունենա  անթափանց ու հերմետիկ ներդիր և բացառի սնդիկի արտահոսքը բեռնային տեղից: Օդանավի հրամանատարը պետք է տեղեկացված լինի օդանավի բեռնախցում սնդիկային բարոմետրի կամ ջերմաչափի առկայության վերաբերյալ.
թ) օդանավ շահագործողի համաձայնությամբ թույլատրվում է փոխադրման ջերմություն անջատող այնպիսի սարքեր, որոնք աշխատում են հոսանքի մարտկոցների միջոցով (օր. ստորջրյա լուսարձակ լապտերներ, զոդման սարքեր եւ այլն (եւ գործի դնելիս դրանցից անջատվում է ջերմության այնպիսի քանակ, որը  կարող է դառնալ հրդեհի առաջացման պատճառ: Մնամ սարքերը փոխադրվում են  ուղեւորի հաշվառված ուղեբեռում, հոսանքի աղբյուրները հանված վիճակում:
ժ) անձնական օգտագործման  համար նախատեսված բժշկական ջերմաչափերը թույլատրվում են փոխադրման մեկ անձի հաշվարկով մեկ հատ ջերմաչափ, իր պաշտպանիչ պատյանում:».
21) 88-րդ կետը շարադրել նոր խմբագրությամբ. 
«88.Այն ուղեւորը կամ անձնակազմի անդամը, որի մոտ ավիացիոն անվտանգության հuկողության ընթացքում հայտնաբերվել են զենք, ռազմամթերք, սառը զենք, պայթուցիկ նյութեր եւ uարքեր, թմրամիջոցներ, հոգեմետ նյութեր, որոնք ապօրինի պահելու, փոխադրելու, առաքելու կամ կրելու համար  Հայաստանի Հանրապետության oրենքով նախատեuվում է քրեական պատաuխանատվություն, թռիչքի չի թույլատրվում, տվյալ անձը ավիացիոն անվտանգության ծառայության աշխատողների կողմից առանձնցվում  եւ պահվում է հսկողության տակ, անհապաղ զննման կետ է հրավիրվում ուստիկանության ներկայացուցիչ եւ հայտնաբերված փոխադրման համար արգելված զենքը, ռազմամթերքը, սառը զենք, պայթուցիկ նյութերը եւ uարքերը, թմրամիջոցները, հոգեմետ նյութերը կազմված հայտնաբերման արձանագրության հետ միաuին հանձնվում են oդանավակայանի ոuտիկանության բաժին:».
22) 89-րդ կետը շարադրել նոր խմբագրությամբ. 
«89. Oդանավով զենքի ու ռազմամթերքի թույլատրված փոխադրումն իրականացվում է Հայաuտանի Հանրապետության կառավարության 2010 թվականի հունիսի 17-ի N 843-Ն որոշմամբ հաստատված «Քաղաքացիական ավիացիայի oդանավերով ուղևորների կողմից զենքի և փամփուշտների փոխադրման կանոններ»-ով սահմանված կարգով:».
23) լրացնել նոր 98.1., 98.2., 98.3., 98.4., 98.5., 98.6. եւ 98.7 կետերով  հետեւյալ բովանդակությամբ.
«98.1. Oդանավակայաններում պետք է կառուցվեն տարանցիկ եւ տրանuֆեր ուղեւորների համար նախատեuված uպաuաuրահներ` բացառելու համար տարանցիկ եւ տրանuֆեր ուղեւորների շփումը զննման ընթացակարգ չանցած ուղեւորների եւ այլ անձանց հետ: Տարանցիկ եւ տրանuֆեր ուղեւորները չպետք է մուտք ունենան oդանավակայանների այն տեղամաuերը, որտեղ պահվում են նրանց հաշվառված ուղեբեռները:
98.2. Եթե տեղի է ունեցել տարանցիկ եւ տրանuֆեր ուղեւորների շփում զննման ընթացակարգ չանցած ուղեւորների կամ այլ անձանց հետ, ինչպեu նաեւ տարանցիկ եւ տրանuֆեր ուղեւորները մուտք են գործել oդանավակայանի այն տեղամաuերը, որտեղ պահվում են նրանց հաշվառված ուղեբեռները, ապա այդ ուղեւորները, մինչեւ oդանավ նuտելը, պետք է ենթարկվեն կրկնակի զննման:
98.3. Տարանցիկ ուղեւորներին կարող է թույլատրվել մինչեւ oդանավի թռիչքը գտնվել oդանավում` բացառությամբ այն դեպքերի, երբ oդանավի վրա կատարվում են տեխնիկական uպաuարկման աշխատանքներ, եւ նրանց իջեցումն անհրաժեշտ է, ինչպեu նաեւ այն դեպքերում, երբ, ելնելով անվտանգության նկատառումներից, պետք է իրականացվի oդանավի զննում:
98.4. Արգելվում է տարանցիկ եւ տրանuֆեր ուղեւորներին, առանց նրանց ձեռքի իրերի եւ ուղեբեռի, իջեցնել oդանավից` ուղեւորի ավիատոմuում նշված ժամանման oդանավակայանից բացի այլ oդանավակայաններում:
98.5. Տարանցիկ եւ տրանuֆեր ուղեւորները կարող են չենթարկվել զննման, եթե անվտանգության համար պատաuխանատու լիազոր մարմինը գտնում է, որ թռիչքի oդանավակայանում իրականացվող անվտանգության միջոցառումները համարժեք են ժամանման երկրում իրականացվող ավիացիոն անվտանգության միջոցառումներին:
      Ելնելով ավիացիոն անվտանգության նկատառումներից` oդանավակայանների ավիացիոն անվտանգության ծառայությունների կողմից պետք է հuկողություն uահմանվի տարանցիկ եւ տրանuֆեր ուղեւորների, նրանց ձեռքի իրերի եւ ուղեբեռի նկատմամբ:
98.6. Եթե տարանցիկ ուղեւորներին թույլատրվել է իջնել oդանավից, ապա ուղեւորների կողմից oդանավի ուղեւորաuրահներում թողնված առարկաների եւ իրերի հայտնաբերման նպատակով պետք է իրականացվի oդանավի զննում:
 Եթե տարանցիկ եւ տրանuֆեր ուղեւորները մուտք են գործել oդանավակայանի ընդհանուր uպաuաuրահ, իuկ նրանց ուղեբեռը հանվել է oդանավից կամ պետք է փոխադրվի այլ oդանավ, ապա նման ուղեւորները եւ նրանց ուղեբեռները պարտադիր կարգով ենթակա են զննման:
98.7.Տարանցիկ կամ տրանuֆեր չվերթի նկատմամբ վտանգի իրական uպառնալիքի դեպքերում, կատարվում է ուղեւորների իջեցում, իրականացվում է ուղեւորների, նրանց ձեռքի իրերի, ուղեբեռի, բեռների, փոuտի, oդանավային պիտույքների, oդանավի անձնակազմի անդամների եւ oդանավի զննում:».
24)  135-րդ կետի «բ» ենթակետը «բեռի» բառից առաջ լրացնել «ուղեբեռի,» բառով. 
25)  լրացնել նոր «Ձև 6» արձանագրության ձևով հետևյալ բովանդակությամբ. 
Ձև 6

ԱՐՁԱՆԱԳՐՈՒԹՅՈՒՆ N

ՈՒՂԵՎՈՐԻ ՁԵՌՔԻ ԻՐԵՐՈՒ ՓՈԽԱԴՐՄԱՆ ՀԱՄԱՐ ԱՐԳԵԼՎԱԾ ՀԵՂՈՒԿՆԵՐԻ,  ԳԵԼԵՐԻ ԵՎ ԱԵՐՈԶՈԼՆՐԻ ՀԱՅՏՆԱԲԵՐՄԱՆ ԴԵՊՔՈՒՄ ԴՐԱՆՔ ՎԵՐՑՆԵԼՈՒ ՄԱՍԻՆ 

«_____»«__________» 201....թ                                                     
Օդ.___________________                                                                        
Ես՝________________________________________________________________________
                                      (ավիացիոն անվտանգության ծառայության աշխատողի պաշտոնը, անուն, ազգանունը)

___________________________________________________________________________
Կազմեցի սույն արձանագրությունն այն մասին, որ N _____________________________ուղեւոր
_____________________________________________________________________________

                                                 (ուղեւորի անուն, ազգանունը, անձնագրային տվյալները)

զննման   կետում   ավիացիոն   անվտանգության  հսկողության իրականացման ընթացքում հայտնաբերվել է ՝ՀՀ կառավարության 2004 թվականի մայիսի 27-ի թիվ 944-Ն որոշմամբ սահմանված օդանավերի ուղեւվորասրահներ փոխադրման համար արգելված հեղուկ նյութեր ___________________________________________________________________________
                                            (նշել նյութի անվանումը եւ ծավալը)

___________________________________________________________________________
Հայտնաբերված նյութը վերցվել է ուղեւոր՝___________________________________________________________________:

               (նշել ուղեւորի անուն, ազգանունը)

Վերցման փաստը հաստատում ենք՝

1.__________________________________________________________________________
                 (ավիացիոն անվտանգության ծառայության աշխատողի պաշտոնը, անուն, ազգանունը, ստորագրությունը)

2.__________________________________________________________________________
                  (ուղեւորի անուն, ազգանունը, անձնագրային տվյալները, ստորագրությունը)

Ստացա արձանագրության մեկ օրինակը՝________________________________________________________________

                                                                               (ուղեւորի անուն, ազգանունը,  ստորագրությունը)


Արձանագրությունը կազմված է երկու օրինակից, մեկ օրինակը պահվում է օդանավակայանի ավիացիոն անվտանգության ծառայությանում, երկրորդ օրինակը տրվում է ուղեւորին:>>:
2.  Սույն որոշումը ուժի մեջ է մտնում պաշտոնական հրապարակման օրվան հաջորդող  տասներորդ օրվանից:
ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ
         
       ՎԱՐՉԱՊԵՏ


            
    
            Տ. ՍԱՐԳՍՅԱՆ
Հ Ի Մ Ն Ա Վ Ո Ր ՈՒ Մ
Հայաստանի Հանրապետության կառավարության 2004 թվականի մայիսի27-ի «Հայաստանի Հանրապետության օդանավակայաններում ավիացիոն անվտանգության հսկողության կազմակերպման և իրականացման կարգը հաստատելու մասին» N 944-Ն որոշման մեջ լրացումներ և փոփոխություններ    կատարելու         մասին       Հայաստանի       Հանրապետության     կառավարության որոշման ընդունման անհրաժեշտության մասին.
1. Իրավական ակտի անհրաժեշտությունը/նպատակը/

Հայաստանի Հանրապետության կառավարության 2004 թվականի մայիսի   27-ի «Հայաստանի Հանրապետության օդանավակայաններում ավիացիոն անվտանգության հսկողության կազմակերպման և իրականացման կարգը հաստատելու մասին» N944-Ն որոշման մեջ լրացումներ և փոփոխություններ կատարելու մասին Հայաստանի Հանրապետության կառավարության որոշման ընդունման անհրաժեշտությունը պայմանավորված է Միջազգային քաղաքացիական ավիացայի միջազգային կազմակերպության /ԻԿԱՕ/ «Անվտանգության» եւ Եվրոմիության «Անվտանգության կանոնակարգեր» Դոկ.30 փաստաթղթով սահմանված նոր չափորոշիչներրին համապատասխանեցմամբ:
1). Կարգավորման հարաբերությունների ներկա վիճակը
Հայաստանի Հանրապետության կառավարության 2004 թվականի մայիսի 27-ի «Հայաստանի Հանրապետության օդանավակայաններում ավիացիոն անվտանգության հսկողության կազմակերպման և իրականացման կարգը հաստատելու մասին» N944-Ն որոշման մեջ վերջին լրացումներն ու փոփոխություններն 2009թվականաին ՀՀ կառավարության 23.07.209թ. թիվ 904 որոշմամբ եւ այն ամբողջովին համապատասխանում էր 2008թ. ԻԿԱՕ կողմից «Անվտանգության» թիվ 17 հավելվածում կատարված լրացումներին ու փոփոխություներին եւ Եվրոմիության կողմից 2006թ. «Անվտանգության կանոնակարգեր» Դոկ.30 փաստաթղթում Եվրոմիության կողմից «Անվտանգության կանոնակարգեր» Դոկ.30 փաստաթղթում: 

2010թ. ընթացքում  Միջազգային քաղաքացիական ավիացայի միջազգային կազմակերպության /ԻԿԱՕ/ կողմից «Անվտանգության» թիվ 17 հավելվածում եւ Եվրոմիության կողմից «Անվտանգության կանոնակարգեր» Դոկ.30 փաստաթղթում սահմանվել են նոր չափորոշիչներ կապված օդանավով զենքի թույլատրված փոխադրման, ուղեւորների ձեռքի իրերում օդանավերի ուղեւորասրահներ արգելված առարկաների ցանկում լրացումներին, ուղեբեռում վտանգավոր իրերի ու առարկաների փոխադրման սահմանափակումներին, տարանցիկ ու տրանսֆեր ուղեւորների զննման կարգին: 
Վերը նշված լրացումների եւ փոփոխություների կիրառման ուշացումը կարող է ազդել ՀՀ օդանավակայաններում իրականացվող ավիացիոն անվտանգության աշխատանքների որակի վրա եւ այսօր ՀՀ օդանավակայաններում փոխադրվող ուղեւորների սպասարկման որակի եւ անվտանգության ապահովման արդյունավետության առումով վերը նշված փոփոխությունների եւ լրացումների կիրառումը անհրաժեշտ է:  
2) Առկա խնդիրների առաջարկվող լուծումները
Նախագծով սահմանվում են ընթացակարգեր կապված ՀՀ օդանավակայաններում իրականացվող ավիացիոն անվտանգության աշխատանքներում ԻԿԱՕ եւ եվրումիության կողմից սահմանված նոր չափորոշիչների կիրաման հետ, մասնավորոպես օդանավով զենքի թույլատրված փոխադրման, ուղեւորների ձեռքի իրերում օդանավերի ուղեւորասրահներ արգելված առարկաների ցանկի լրացումների, ուղեբեռում վտանգավոր իրերի ու առարկաների փոխադրման սահմանափակումների, տարանցիկ ու տրանսֆեր ուղեւորների զննման կարգերի հետ:
2. Իրավական ակտի կիրառման  դեպքում ակնկալվող արդյունքը

Իրավական ակտի նախագծի ընդունման դեպքում կհստակեցվեն օդանավով զենքի թույլատրված փոխադրման ընթացակարգը, ուղեւորների ձեռքի իրերում օդանավերի ուղեւորասրահներ արգելված առարկաների ցանկը, ուղեբեռում վտանգավոր իրերի ու առարկաների փոխադրման եւ տարանցիկ ու տրանսֆեր ուղեւորների զննման ընթացակարգերը:
Հիմք ընդունելով վերը նշվածը, ինչպես նաև քաղաքացիական ավիացիայի բնագավառում Միջազգային պայմանագրերով Հայաստանի Հանրապետության ստանձնած պարտավորությունները Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությունում մշակվել է ներկայացված նախագիծը:
Հայաստանի Հանրապետության
կառավարությանն առընթեր 
քաղաքացիական ավիացիայի 
գլխավոր վարչության պետ                     
              Ա.Մովսեսյան
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՅԻՍԻ 27-Ի  N944-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ  ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
Ներկայացված որոշման նախագծի ընդունմամբ Հայաստանի Հանրապետության պետական կամ տեղական ինքնակառավարման մարմինների բյուջեներում ծախսեր և եկամուտներ չեն նախատեսվում:

Հայաստանի Հանրապետության
կառավարությանն առընթեր 

քաղաքացիական ավիացիայի
գլխավոր վարչության պետ





 Ա.Մովսեսյան
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՅԻՍԻ 27-Ի  N 944-Ն ՈՐՈՇՄԱՆ   ՄԵՋ   ԼՐԱՑՈՒՄՆԵՐ  ԵՎ  ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ  ՄԱՍԻՆ» 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԸ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ 

Ներկայացված որոշման նախագծի ընդունմամբ այլ իրավական ակտերի ընդունման անհրաժեշտություն չկա:

Հայաստանի Հանրապետության
կառավարությանն առընթեր 

քաղաքացիական ավիացիայի 

գլխավոր վարչության պետ





 Ա.Մովսեսյան


ՏԵՂԵԿԱՆՔ

ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

Հասարակությանը նախագծի վերաբերյալ իրազեկումը կատարվել է Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության պաշտոնեական կայքի միջոցով:
Հայաստանի Հանրապետության
կառավարությանն առընթեր 
քաղաքացիական ավիացիայի 
գլխավոր վարչության պետ                                            Ա.Մովսեսյան            


Ց Ա Ն Կ
ԱՅՆ  ԻՐԱՎԱԿԱՆ ԱԿՏԵՐԻ ՎԵՐԱԲԵՐՅԱԼ, ՈՐՈՆՑ ՀԻՄԱՆ ՎՐԱ ՄՇԱԿՎԵԼ  Է
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2004 ԹՎԱԿԱՆԻ ՄԱՅԻՍԻ 27-Ի N944-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԸ
Ներկայացված Նախագիծը մշակվել է` հիմք ընդունելով հետևյալ նորմատիվ իրավական ակտերը.

1. 1. «Ավիացիայի մասին» Հայաստանի Հանրապետության օրենքը.
2. ՀՀ կառավարության 2003 թ. հոկտեմբերի 2-ի «Հայաստանի Հանրապետության քաղաքացիական ավիացիայի ավիացիոն անվտանգության  ազգային ծրագրիը հաստատելու մասին» N 1307-Ն որոշումը.
3. ՀՀ կառավարության 2006թ. սեպտեմբերի 7-ի «Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության պետին լիազորություն վերապահելու մասին» N 1296-Ն որոշումը:
4. Միջազգային Քաղաքացիական Ավիացիայի մասին Կոնվենցիան.
5.Միջազգային Քաղաքացիական Ավիացիայի մասին Կոնվենցիայի «Անվտանգություն» թիվ 17 հավելվածը:
Հայաստանի Հանրապետության
կառավարությանն առընթեր 

քաղաքացիական ավիացիայի
գլխավոր վարչության պետ





 Ա.Մովսեսյան
ԻՐԱՎԱԿԱՆ – ՓՈՐՁԱԳԻՏԱԿԱՆ  ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՅԻՍԻ 27-Ի N 944-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ  ՓՈՓՈԽՈՒԹՅՈՒՆՆԵՐ    ԿԱՏԱՐԵԼՈՒ    ՄԱՍԻՆ»    ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԻ ՎԵՐԱԲԵՐՅԱԼ
Ներկայացված որոշման Նախագիծը մշակվել է Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության աշխատակազմի ավիացիոն անվտանգության վարչությունում և իրավաբանական բաժնում, համապատասխանում է Հայաստանի Հանրապետության օրենքներով և այլ իրավական ակտերով սահմանված պահանջներին:
Հայաստանի Հանրապետության
կառավարությանն առընթեր 
քաղաքացիական ավիացիայի 
գլխավոր վարչության աշխատակազմի
իրավաբանական բաժնի պետ

                                Լ.Ջանիբեկյան
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՅԻՍԻ 27-Ի  N944-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆՄԵՋ  ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՎԵՐԱԲԵՐՅԱԼ
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացությունը
	Կատարված փոփոխությունները

	1
	2
	3
	4

	ՀՀ

Նախագահի աշխատակազմ

02.02.2011թ.

	1.Նախագհծի վերաբեյալ դիտողություններ եւ առաջարկություններ չկան:
	1.Նախագծի վերաբերյալ դիտողություններ և առաջարկություններ  չկան:
	

	ՀՀ

Պաշտպանության

նախարարություն

18.01.2011թ.

31/4
	2.Նախագծի վերաբերյալ դիտողություններ եւ առաջարկություններ չկան:


	2.Նախագծի վերաբերյալ դիտողություններ և առաջարկություններ  չկան
	

	ՀՀ

Ֆինանսների

նախարարություն

12.01.2011թ.

11/4
	3.Նախագծի վերաբեյալ դիտողություններ եւ առաջարկություններ չկան:
	3.Նախագծի վերաբերյալ դիտողություններ և առաջարկություններ  չկան
	

	ՀՀ Ազգային      անվտանգության

ծառայություն

18.01.2011թ.

25/4
	4. Նախագծի վերաբերյալ ունենք հետևյալ դիտողությունները եւ առաջարկությունները.

  1. 1-ին կետի բոլոր ենթակետերից հանել անհարկի կրկնվող «որոշման հավելվածի», «հավելվածի» բառերն իրենց բոլոր հոլովաձեւերով:

2. 1-ին կետի 2-րդ ենթակետի «բ» պարբերությունում «վարքի» բառը  փոխարինել «վարքագծի» բառով, իսկ «թ» եւ «ժ» պարբերություններում «զինամթերքի» բառը փոխարինել «ռազմամթերքի» բառով:

3. 1-ին կետի 13-րդ ենթակետի «ը» պարբերությունում «անունակ» բառից հետո «դարձնող» բառը հանել:

4. 1-ին կետի 15-րդ ենթակետը հանել՝ 82.3. կետը թողնելով գործող խմբագրությամբ:

5.Նոր խմբագրությամբ առաջարկվող 82.9. եւ 82.13. կետերի «ա» ենթակետերի միջեւ անհամապատասխանություն կա` մինչեւ 24 տոկոս ալկոհոլ պարունակող խմիչքների չափաքանակների առումով:

6. 1-ին կետի 23-րդ ենթակետը հանել՝ 91-րդ կետը թողնելով գործող խմբագրությամբ, հաշվի առնելով «Զենքի մասին» ՀՀ օրենքի 17-րդ հոդվածը, ինչպես նաեւ այն հանգամանքը, որ ՀՀ ԱԱԾ ծառայողները հատուկ պետական պաշտպանության ենթակա անձանց ուղեկցման ( այդ թվում՝ նաեւ ինքնաթիռով)  գործառույթ են իրականացնում:

7. Նախագծում նախատեսել նաեւ «Ուղեւորի ձեռքի իրերում փոխադրման համար արգելված հեղուկների, գելերի եւ աերոզոլների հայտնաբերման դեպքում դրանք վերցնելու մասին» արձանագրության նոր՝ առանձին ձեւ:


	1.Ընդունվել է: 

2. Ընդունվել է:  

3. Ընդունվել է:  

4. Ընդունվել է:  

5.  Ընդունվել է:  

6.  Ընդունվել է:  

7.  Ընդունվել է:  
	1.Նախագիծի 1-ին կետից «որոշման հավելվածի» և  «հավելվածի» բառերը հանվել են:

2. Նախագծի 1-ին կետի 2-րդ ենթակետի «բ» պարբերությունում «վարքի» բառը  փոխարինել «վարքագծի» բառով, իսկ «թ»  եւ «ժ» (նոր խմբագրությամբ «ը» և «թ») պարբերություններում «զինամթերքի» բառերըը փոխարինվել են «ռազմամթերքի» բառերով:

 3.Նախագծի 1-ին կետի 13-րդ ենթակետի     «ը» պարբերությունում  «անունակ» բառից հետո տեքստում սխալմամբ երկու անգամ «դարձնող» բառ է գրված եղել, որոնցից մեկ հանվել է տեքստից:

4. 1-ին կետի 15-րդ ենթակետը հանվել է՝ 82.3. կետը լրամշակվել է: 

5. Նախագծի 82.9. կետի  «ա» ենթակետից հանվվել է մինչեւ 24 տոկոս ալկոհոլ պարունակող խմիչքների չափաքանակների վերաբերյալ դրույթը: 

6.Նախագծի 1-ին կետի 23-րդ ենթակետը առաջարկվող լրացումը հանվել է: 

7.Նախագծում նախատեսվել է ուղևորների ձեռքի իրերում փոխադրման համար արգելված հեղուկների, գելերի և աերողոլների հայտնաբերման դեպքում դրանք վերցնելու մասին արձանագրության ձևաթերթ:



	ՀՀ

Ոստիկանություն

01.02.2011թ.

61/4

ՀՀ

Ոստիկանություն

01.02.2011թ.

61/4


	Առաջարկվում է որոշման նախագծի 1-ին կետի 9-րդ ենթակետը շարադրել հետևյալ խմբագրությամբ.
<< 9) հավելվածի 74-րդ կետը շարադրել հետևյալ նոր խմբագրությամբ.

<<74. Զննման ընթացքում ուղևորի մոտ կամ նրա ձեռքի իրերում զենքի, ռազմամթերքի, պայթուցիկ նյութերի, թմրամիջոցների, հոգեմետ նյութերի կամ օդանավով փոխադրման համար արգելված այլ վտանգավոր իրերի և առարկաների հայտնաբերման դեպքում ուղևորը չի թույլատրվում թռիչքի, առանձնացվում է այլ ուղևորներից և այդ մասին անհապաղ տեղեկացվում է քաղաքացիական ավիացիայի լիազոր մարմին և օդանավակայանի ոստիկանության բաժին>>;
2. Առաջարկվում է որոշման նախագծի 1-ին կետի 21-րդ ենթակետը շարադրել հետևյալ խմբագրությամբ.

<<21) հավելվածի 88-րդ կետը շարադրել հետևյալ նոր խմբագրությամբ.

<<88. Այն ուղևորը կամ անձնակազմի անդամը, որի մոտ ավիացիոն անվտանգության հսկողության ընթացքում հայտնաբերվել են զենք, ռազմամթերք, սառը զենք ,պայթուցիկ նյութեր և սարքեր, թմրամիջոցներ ,հոգեմետ նյութեր, որոնք ապօրինի պահելու, փոխադրելու, առաքելու կամ կրելու համար Հայաստանի Հանրապետության քրեական օրենսգրքով սահմանված է քրեական պատասխանատվություն, թռիչքի չի թույլատրվում, տվյալ անձն ավիացիոն անվտանգության ծառայության աշխատողների կողմից առանձնացվում եւ պահվում է հսկողության տակ, անհապաղ զննման կետ է հրավիրվում ոստիկանության ներկայացուցիչ եւ հայտնաբերված, փոխադրման համար արգելված զենքը ,ռազմամթերքը, սառը զենքը, պայթուցիկ նյութերը և սարքերը, թմրամիջոցները, հոգեմետ նյութերը կամ դրանց պրեկուրսորները, կազմված հայտնաբերման արձանագրության հետ միասին, հանձնվում են օդանավակայանի ոստիկանության բաժին>>:


	1.Ընդունվել է ծրագրի նախագիծը լրամշակվել է:

Ընդունվել է, ծրագրի նախագիծը լրամշակվել է:


	

	ՀՀ Էկոմոմիկայի նախարարություն
20.01.2011թ., N 154-11
	1.Նախագծի 1-ին կետի` 1-ին ենթակետում` ա) պարբերությունը առաջարկում եմ հանել, քանի որ ՀՀ քրեական օրենսգրքի 221-րդ հոդվածը պատասխանատվություն է նախատեսում <<օդանավ, նավ կամ երկաթուղային շարժակազմ փախցնելու կամ զավթելու>> համար` ամրագրելով այն <<Հասարակական անվտանգության դեմ ուղղված հանցագործություններ>> գլխում, կամ առաջարկում ենք  նշված պարբերությունից հանել <<անօրինական>> բառը,

2.2-րդ ենթակետում` զ) պարբերությունը ամբողջությամբ կրկնում է գործող որոշման 20-րդ կետը, հետևապես այն անհրաժեշտ է վերանայել,

3. 23-րդ ենթակետը առաջարկում եմ հանել, քանի որ այն արդեն իսկ կարգավորված է ՀՀ կառավարության 2001 թվականի օգոստոսի 9-ի N 922 և ՀՀ կառավարության 2010 թվականի հունիսի 17-ի N 843-Ն որոշումներով կամ անփոփոխ թողնել գործող որոշման 91-րդ կետը:

  4. Նախագծի 7-րդ և 19-րդ կետերը անհրաժեշտ է համապատասխանեցնել <<Իրավական ակտերի մասին>> Հայաստանի Հանրապետության օրենքի 41-րդ հոդվածի պահանջներին:


	1.Չի ընդունվել, քանի որ ՀՀ Քրեական օրենսգրքում նշված հասկացության սահմանումը տրված չէ: Մեր կողմից  հասկացությունը սահմանվում է հաշվի առնելով ԻԿԱՕ-ի պահանջները:
2. Ընդունվել է,  նախագիծը լրամշակվել է:

3. Ընդունվել է:  

4. Ընդունվել է,  նախագիծը լրամշակվել է:


	2.2-րդ ենթակետից զ) պարբերությունը հանվել է: 

3.Զենքի փոխադրմանը վերաբերվող նախկին 23-րդ ենթակետը հանվել է:

	ՀՀ

Արդարադատության նախարարություն

14.03.2011թ.,

N 01/1457-11

ՀՀ
Արդարադատության նախարարություն

14.03.2011թ.,

N 01/1457-11
ՀՀ

Արդարադատության նախարարություն

14.03.2011թ.,

N 01/1457-11

	1.Նախագծի 1-ին կետն  անհրաժեշտ է խմբագրել,  քանի որ հիշյալ կետով նախատեսված  որոշ դրույթներ սահմանված են  Հայաստանի  Հանրապետության քրեական օրենսգրքի 217-րդ, 218-րդ, 221-րդ և 333-րդ  հոդվածներով:
2.Նախագծի 1-ին կետի 2-րդ  ենթակետում <<Անհնազանդ ուղևոր>> բառերն անհրաժեշտ է փոխարինել <<Կարգազանց ուղևոր>> բառերով:

3. Նախագծի 1-ին  կետի 2-րդ, 5-րդ և 7-րդ  ենթակետերում <<կետով>>  և <<կետերով>> բառերից հետո անհրաժեշտ է լրացնել <<հետևյալ բովանդակությամբ>> բառերը:

4. Նախագծի 1-ին  կետի 7-րդ  ենթակետի վերաբերյալ հայտնում ենք, որ`

1/ լրացվող  63.2  կետի  անհրաժեշտությունը չկա,  քանի որ ՀՀ կառավարության  թիվ  944-Ն  որոշման  է 14-րդ  կետով  արդեն իսկ  կարգավորված է կրկնակի զննման հետ կապված խնդիրը: 
Բացի այդ,   հիշյալ ենթակետի լրացվող  63.2 կետի <<բ.>> պարբերության  վերաբերյալ հայտնում ենք, որ  ուղեբեռի կրկնակի զննում պետք է իրականացվի միայն  ուղեբեռի ուղևորի ներկայությամբ: Հակառակ դեպքում  կխախտվի անձի  սահմանադրական իրավունքը: 

2/ <<գ/>> պարբերությունում պարզ չէ, թե ինչպես կարող է ավիացիոն  անվտանգության հսկողություն անցաց ուղևորը  շփվել նման հսկողություն չանցաց  ուղևորի կամ այլ  անձանց հետ, եթե վերջիններս գտնվում են  անցակետի տարբեր կողմերում և հսկողություն անցած անձը  այլևս չի  կարող վերադառնալ օդանավակայանի ընդհանուր  սպասասրահ:  
Նույն դիտողությունը վերաբերվում է նաև նախագծի 23-րդ  կետով լրացվող 98.2-րդ  կետին, որը կրկնում է  նախագծի 63.2-րդ կետի <<գ/>> պարբերությամբ  նախատեսվող դրույթը:

5. Նախագծի  1-ին կետի 25-րդ ենթակետում <<արձանագրության ձևով>>  բառերից հետո  անհրաժեշտ է լրացնել <<համաձայն հավելվածի>>  բառերը, իսկ նույն կետով  նշված արձանագրությունն անհրաժեշտ է նախատեսել հավելվածի ձևով,  նկատի ունենալով <<Իրավական ակտերի մասին>>  Հայաստանի Հանրապետության օրենքի  37-րդ  5-րդ  մասի  պահանջները:

6.  Գտնում ենք, որ  նախագիծը  չի բխում  Հայաստանի Հանրապետության  կառավարության կողմից  իրականացվող քաղաքականությունից,  որի  համաձայն  նախատեսվում է  պարզեցնել բոլոր  ընթացակարգերը:  Այդ առումով  առաջարկում ենք  խմբագրել  նախագիծը  վերջինիս մեջ թողնելով միայն այն սահմանափակումները,  որոնք  հիմնավորված են և բխում են  ավիացիոն անվտանգության պահանջներից:

	1.Չի ընդունվել, քանի որ ՀՀ Քրեական օրենսգրքում նշված հասկացության սահմանումը տրված չէ: Մեր կողմից  հասկացությունը սահմանվում է հաշվի առնելով ԻԿԱՕ-ի պահանջները:

2. Ընդունվել է,  նախագիծը լրամշակվել է:

3. Ընդունվել է,  նախագիծը լրամշակվել է:

4.1 Չի ընդունվել, քանի որ ՀՀ կառավարության  թիվ  944-Ն  որոշման  է 14-րդ  կետում խւսվում է անօրինական միջամտության ակտի մասին ահազանգի դեպքում կրկնակի զնման մասին, իսկ նախագծում 63.2 կետով նախատեսված են կրկնակի զննում անցկացնելու այլ դեպքեր:
Չի ընդունվել, քանի որ նախագծի 63.2 կետի բ/ պարբերությունում խոսքը  վերաբերվում է ուղևորների հաշվառման և գրանցման ընթացակարգերից հետո թռիչքին չներկայանալու դեպքերին, իսկ անձի սահմանադրական իրավունքները չխախտելու համար կրկնակի զննման ամբողջ ընթացակարգը արձանագրությամբ կանոնակարգված է: 
4.2. Չի ընդունվել, քանի որ նախագծի 63.2 կետի գ/  և 98.2 կետերով  պետության կողմից սահմանվում են  պահանջներ, որպեսզի օդանավակայանները դրանք ապահովվեն: Այդ պահանջները վերաբերվում են նաև այն ուղևորներին, որոնք Հայաստանի Հանրապետության օդանավակայաններ ժամանումից առաջ  զննման ընթացակարգեր չեն անցել: 
5. Չի ընդունվել, քանի որ  նախկինի ձևն է պահպանվում, իսկ դրանց փոփոխման դեպքում կարող է բերել բարդությունների:
6. Ընդունվել է,  նախագիծը լրամշակվել է:
	


Հայաստանի Հանրապետության
կառավարությանն առընթեր 

քաղաքացիական ավիացիայի
գլխավոր վարչության պետ

